
СТЕНОГРАФСКИ БЕЛЕШКИ
од Петтото продолжение на Сто и седумнаесеттата  седница на Собранието на Република Македонија, одржана на 
14 септември 2010 година
Седницата се одржа во Собранинето на Република Македонија, сала 1, со почеток во 11,26 часот.
Седницата ја отвори и на неа претседаваше Трајко Вељаноски, претседател на Собранието на Република Македонија.
Трајко Вељаноски:  Дами и господа пратеници, 
Продолжуваме со работа по Сто и седумнаесеттата седница на Собранието на Република Македонија.
Пратениците: Арбен Џафери, Мендух Тачи, Имер Алију, Садије Иљази, Мериел Узер Ферати, Фијат Цановски, Имер Селмани, Бесим  Догани, Даут Реџепи, Јани Макрадули, Али Ахмети, Теута Арифи, Талат Џафери, Фазли Велију, Хајрула Месини, Хисен Џемаили, Вулнет Амети, Маринела Тушева, Станка Анастасова ме известија дека се спречени да присуствуваат на седницата.
Точка 31 - Годишен извештај за работата на Државниот завод за ревизија за 2009 година. 
Продолжуваме со претрес.
Меѓувреме од реплика се одјави главниот државен ревизор и со оглед на тоа бидејки е исцрпена листата за пријавени за збор, констатирам дека претресот по Годишниот извештај е завршен.
Ги повикувам пратениците да влезат во салата за да прејдеме на гласање.

Ги повикувам службите да утврдат точен број на присутни пратеници во салата.

(Службите ги пребројуваат присутните пратеници во салата)

Ги повикувам пратениците да влезат во салата, меѓувреме своите места да ги заземат за да прејдеме на гласање.

Молам службите повотрно да ги избројат пратениците што се во салата.

(Службите ги пребројуваат присутните пратеници во салата)

Во салата има 61 пратеник, може полноважно да се гласа.

Предлогот на заклучоците содржан во Извештајот на Комисијата за финансирање и буџет како матично работно тело, го ставам на гласање.

Ве повикувам да гласаме. Благодарам.

Вкупно гласаа 58 пратеници, од нив за предложениот заклучог гласаа сите 58, воздржани нема, против нема.

Констатирам дека Собранието ги усвои предложените заклучоци.

Точка 32 - Барање за давање автентично толкување на член 5 од Законот за исплата на платите во Република Македонија поднесено од пратеникот  Анита Кипаризовска Крстевска.
Барањето за давање автентично толкување и Извештајот на Законодавно-правната комисија ви се доставени.

Отворам претрес.

Ги повикувам пратениците кои сакаат да говорат по барањето за давање на автентично толкување, да се пријават за збор. Благодарам.

Бидејки нема пријавени за збор, констатирам дека претресот е завршен и на Собранието му предлагам да  го усвои следниот заклучок. 
1. Собранието на Република Македонија констатира дека барањето за давање автентично толкување на член 5 од Законот за  исплата на плати во Република Македонија, поднесено од пратеникот Анита Кипаризовска Крстевска, не е оправдано и нема потреба од автентично толкување на овој член од законот, причините содржани во Извештајот на Законодавно-правната комисија на Собранието на Република Македонија.
2. Овој заклучок заедно со Извештајот на Законодавно-правната комисија на Собранието на Република Македонија, да се достави до пратеникот Анита Кипаризовска Крстевска.

Предложениот заклучок го ставам на гласање.
Ве повикувам да гласаме. Благодарам.

Вкупно гласаа 58 пратеници, од нив за предложениот заклучок гласаа сите 58 пратеници, воздржани нема, против нема.

Констатирам дека Собранието ги усвои предложените заклучоци.

Бидејќи дневниот ред е исцрпен констатирам дека 117-та седница на Собранието на Република Македонија е завршена.

(Седницата заврши во 11,35 часот)

